
DIE GEDEELTES WAT ONS SAAM BESTUDEER IS:

Torah: Gen 12:1 — Gen 17:27

Haftarah: Jes 40:27- Jes 41:26

B’rit Hadashah: Rom 4:1-25; Joh 8:51-58; Han 7:1-8; Gal 3:15-18; Gal 5:1-6;
Kol 2:11-18; Heb 7:1-19; Heb 11:8-12.

Hoe openbaar die Hebreeuse frase “Lech Lecha” die aard van Abba
Vader se persoonlike roeping aan Abram, en watter geestelike
beginsel |1& daarin opgesluit vir elke gelowige se wandel met Abba
Vader?

Wat het Abba Vader vir Abram belowe vir sy gehoorsaamheid?

Waarom staan daar eers dat Lot saam met Abram gegaan het, maar
later dat Abram vir Lot geneem het toe hy na die land Kanad&n vertrek
het?

Wie het almal saam met Abram getrek?

Wat beteken die naam “Kanad&n”, en hoekom word die beloofde land
SO0 genoem?

Waar het Abram sy eerste ontmoeting met God gehad, en wat leer dit
ons oor sy roeping en bestemming?

Wat het Abram gedwing om vinnig die beloofde land te verlaat, en wat
was sy volgende bestemming?

Waarom het Abram vir Sarai opdrag gegee om vir ander te vertel
dat sy sy suster is?

Wie het probeer om Sarai as sy vrou te neem, en wat het oor hom
gekom?

Volgens die Woord, wat het Abram en Lot gedwing om uitmekaar
te gaan nadat hulle uit Egipte teruggekeer het?

Hoe het Abram die saak tussen hom en Lot volgens die Skrif opgelos, en
watter les kan ons daaruit leer?

Wat is die geestelike of simboliese betekenis van God se opdrag
aan Abram: “Kyk op” in Genesis 13:14?

Wat is die profetiese betekenis van die brood en wyn wat Melgisedek
aan Abram bring in Genesis 14:18?

Na die oorlog van die konings, watter belofte het Abba Vader aan
Abram gemaak volgens die Skrif?

Wat beteken die Hebreeuse woord wat in Genesis 15:6 as “geglo” vertaal
word, en hoe verstaan ons dit in die konteks van Abram se verhouding
met Abba Vader?

Wat kan ons leer uit Genesis 15:12-14 oor Abba Vader se verbond met
Abram, soos getoon toe hy in 'n diep slaap was, en hoe kan dit gekoppel
word aan ‘'n fees van Abba Vader?

Wie se idee was dit dat Hagar as 'n surrogaatma moes dien, en wat
leer dit ons oor menslike ingryping versus Abba Vader se beloftes?

Hoe word Hagar se weghardloop, haar bestemmming en Abba
Vader se ingryping beskryf, en watter les kan ons daaruit leer?

Wat beteken die Noam wat Hagar aan God gegee het, en hoe
weerspieél dit wie Abba Vader is?

Watter letter het Abba Vader by Abram se naam gevoeg, en wat
beteken dit?

Volgens die Woord, was dit net Sara wat gelag het, of het Abraham
ook, en wat leer ons uit haar of hul reaksies oor vertroue en twyfel?

